
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্রা






সুপ্তিমৌন গ্রামপ্রান্তে জননী-কুটীরে

করিলা প্রবেশ।
ঘরে সন্ধ্যাদীপ জ্বালা’;

দাঁড়ায়ে দুয়ার ধরি’ জননী জবালা

পুত্রপথ চাহি’; হেরি তা’রে বক্ষে টানি’

আঘ্রাণ করিয়া শির কহিলেন বাণী

কল্যাণ কুশল। শুধাইল। সত্যকাম—

কহগো জননী মাের পিতার কি নাম,

কি বংশে জনম? গিয়াছিনু দীক্ষাতরে

গৌতমের কাছে;—গুরু কহিলেন মােরে,—

বৎস, শুধু ব্রাহ্মণের আছে অধিকার

ব্রহ্মবিদ্যালাভে।—মাতঃ, কি গােত্র আমার?


শুনি’ কথা, মৃদুকণ্ঠে অবনতমুখে

কহিলা জননী,—যৌবনে দারিদ্রদুখে

বহু-পরিচর্য্যা করি’ পেয়েছিনু তােরে,

জন্মেছিস্ ভর্ত্তৃহীনা জবালার ক্রোড়ে,

গােত্র তব নাহি জানি, তাত!
পরদিন

তপােবন-তরুশিরে প্রসন্ন নবীন

জাগিল প্রভাত। যত তাপসবালক,

শিশির-সুস্নিগ্ধ যেন তরুণ আলােক,

